
ᐅᔾᔨᖅᓱᕈᑕᐅᔪᖅ  
ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐅᔾᔨᖅᓱᕐᓂᖅ (ᐅᔾᔨᖅᓱᕈᑎ) ᓄᓇᖃᖅᑎᓂᒃ ᓄᓇᓕᖕᒥᐅᖑᓂᕐᒥᒃ 
ᖃᐅᔨᓴᕈᑕᐅᖕᒪᑦ. ᓄᓇᓕᖕᒥᙶᖅᑐᑦ ᖃᐅᔨᓴᕐᓂᐊᖅᑐᑦ ᐋᖅᑭᒃᓱᐃᓚᐅᕐᒪᑕ ᖃᐅᔨᓴᖅᖢᑎᒡᓗ ᕿᑭᖅᑖᓗᖕᒥ 
ᐱᖓᓱᓂᒃ ᓄᓇᓕᖕᓂ ᓄᓘᔮᑦ ᐅᔭᕋᖕᓂᐊᕐᕕᖓᓄᑦ ᐊᒃᑐᖅᑕᐅᓯᒪᔪᓂ, ᓄᓇᕗᒻᒥ ᐅᔭᕋᖕᓂᐊᕐᕕᐅᔪᖅ  
ᕿᑭᖅᑖᓘᑉ ᐅᐊᖕᓇᖓᓂ.

ᖃᐅᔨᓴᖅᑏᑦ ᖃᑐᔾᔨᖃᑎᒌᒃᖢᑎᒃ ᖃᐅᔨᓴᖅᑕᐅᓂᐊᖅᑐᓂᒃ ᓇᓗᓇᐃᔭᐃᓚᖅᑐᑦ. ᖃᐅᔨᓴᖅᑏᑦ ᐊᑐᓂ ᓄᓇᓕᖕᓂ 
ᑲᑎᙵᑎᑦᑎᖃᑦᑕᓚᐅᖅᑐᑦ ᐅᑐᐱᕆ 2014−ᓗ ᔭᓄᐊᕆ 2015−ᓗ ᐊᑯᓐᓂᐊᒍᑦ ᑖᒃᑯᐊ ᓈᒻᒪᖕᓂᐊᕋᓗᐊᕐᒪᖔᑕ 
ᖃᓄᒃᑲᓐᓂᓗ ᐊᐱᖅᑯᑎᖃᓪᓗᐊᕐᒪᖔᑦ ᖃᐅᔨᓇᓱᒃᖢᑎᒃ. ᑐᑭᒧᐊᒃᑎᑕᐅᔾᔫᒥᒐᒥᒃ ᓄᓇᓕᖕᒥᐅᓄᑦ, 
ᖃᐅᔨᒪᔾᔪᑎᒃᓴᓂᒃ ᐋᖅᑭᒃᓯᓕᓚᐅᖅᑐᑦ ᐊᐱᖅᓱᑲᑕᓕᖅᖢᑎᒡᓗ. ᖃᐅᔨᓴᖅᑏᑦ ᐃᓕᓐᓂᐊᒐᓛᓚᐅᕐᒥᔪᑦ  
2014-ᓗ 2016-ᓗ ᐊᑯᓐᓂᐊᒍᑦ ᐃᓕᓐᓂᐊᖅᑎᑕᐅᓪᓗᑎᒃ ᖃᓄᐃᓕᐅᕐᓗᑎᒃ ᖃᐅᔨᓴᕈᓐᓇᕐᒪᖔᒥ. 

ᐊᐱᖅᑯᑏᑦ ᐊᐱᖅᓲᑎᒦᑦᑐᑦ ᖃᐅᔨᓴᖅᑎᓄᑦ ᓄᓇᖃᖅᑎᓄᓪᓗ ᐃᓱᒫᓘᑕᐅᓚᐅᖅᑐᓂ ᒪᓕᒃᓯᒪᔪᑦ ᐊᐱᕆᔭᐅᒐᒥᒃ 
ᖃᓄᖅ ᓄᓇᓕᖓ ᐊᓯᔾᔨᕐᓂᐊᕋᓱᒋᖕᒪᖔᑦ ᐅᔭᕋᖕᓂᐊᕐᓂᖅ ᐱᒋᐊᖅᓯᒪᓕᖅᐸᑦ. ᑭᖑᓪᓕᖅᐹᒥ, ᖃᐅᔨᓴᖅᑏᑦ 
ᐊᐱᖅᓲᑎᖃᖃᑦᑕᓕᓚᐅᖅᑐᑦ ᐊᖑᓇᓱᖃᑦᑕᕐᓂᐅᑉ ᓂᕿᒃᓴᖃᖅᑎᑦᑎᖃᑦᑕᕐᓂᐅᓪᓗ ᒥᒃᓵᓄᑦ, ᐃᓚᒌᒍᓯᐅᓪᓗ 
ᓄᓇᖅᑲᑎᒌᒍᓯᐅᓪᓗ ᒥᒃᓵᓄᑦ, ᐊᒻᒪ ᖃᓄᖅ ᓄᓇᓕᖕᒥᐅᓂᑦ ᐃᓚᐅᖃᑕᐅᖕᒪᖔᑕ.

ᐅᔾᔨᖅᓱᕈᑎᐅᑉ ᑐᕌᖓᒋᑦ  
ᕿᑭᖅᑕᓂᒃᑯᓪᓗ ᖃᐅᔨᓴᖅᑏᓪᓗ ᐃᒪᐃᑦᑐᒪᓚᐅᖅᑐᑦ:

 ᐃᓐᓇᓂᒃ ᓵᙵᖃᑎᖃᕐᓗᑎᒃ ᐊᐱᖅᓱᖅᓯᑲᑕᒃᖢᑎᒃ ᒥᑦᑎᒪᑕᓕᖕᒥᐅᓂᒃ, ᐃᒡᓗᓕᖕᒥᐅᓂᒃ ᐊᒻᒪ 
ᑭᙵᕐᒥᐅᓂᒃ.

 ᒫᓐᓇ ᖃᓄᐃᓕᖓᓂᐅᔪᑦ ᖃᐅᔨᓗᒋᑦ ᓯᕗᓂᒃᓴᒥ ᓄᓇᒥᙶᖅᓯᒪᔪᓄᑦ ᐱᕙᓪᓪᓕᐊᑎᑦᑎᔪᖃᓕᕌᖓᑦ 
ᓄᓇᓕᖕᓂ ᐅᔾᔨᕆᔭᐅᕙᓪᓕᐊᔪᑦ ᖃᐅᔨᓴᖅᑕᐅᔪᓐᓇᓛᕐᒪᑕ.

 ᓄᓇᓕᖕᒥᐅᓄᑦ ᐃᓱᒫᓘᑎᒋᔭᐅᔪᑦ ᓂᓪᓕᐅᑎᒋᔪᓐᓇᕐᓗᒋᑦ ᒪᑭᑉᐸᓪᓕᐊᓂᖏᑦᑕ ᒥᒃᓵᓄᑦ 
ᑲᑎᖅᓱᐃᔪᖃᓕᕌᖓᑦ ᐄᓕ ᑕᐃᒃᑯᓂᖓ ᓄᓇᖃᖅᑎᓄᑦ ᓇᓗᓇᐃᖅᑕᐅᓯᒪᔪᓂᒃ. 

ᐅᔾᔨᖅᓲᑎ ᓈᒻᒪᒃᓯᔭᕌᖓᑦ ᑲᔪᓯᖃᑦᑕᕐᓂᐊᖅᑐᒃᓴᐅᓪᓗᓂ ᐋᖅᑭᒃᓯᒪᔪᖅ  
(3-5 ᐊᕐᕌᒍᐃᑦ) ᖃᐅᔨᔭᐅᔪᑦ ᐊᑐᖅᑕᐅᕙᒡᓗᑎᒃ:

 ᓄᓇᓕᖕᒥᐅᓄᑦ ᓄᓇᓖᑦ ᐱᔾᔪᑎᒃᓴᓂᒃ ᐊᔭᐅᖅᑐᐃᔾᔪᑎᖃᕈᓐᓇᕐᓂᐊᕐᒪᑕ

 ᐃᓄᐃᑦ ᑎᒥᖁᑎᖏᓐᓄᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᖏᕈᑏᑦ ᐋᔩᕈᑕᐅᓕᕌᖓᒥᒃ

 ᓄᓇᒥᙶᖅᓯᒪᔪᓄᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᓕᖕᒥᐅᑦ ᐊᓯᔾᔨᖅᐸᓪᓕᐊᓂᖏᓐᓂᒃ 
ᑐᑭᓯᐅᒪᓇᓱᐊᖅᐸᖕᓂᕐᒥᒃ ᐃᓚᐅᖃᑕᐅᔪᓄᑦ

ᖃᐅᔨᓴᖅᑏᑦ:  

ᓴᐅᒥᖕᒥ ᑕᓕᖅᐱᖕᒧᑦ:  ᐄᕕ ᐳᑐᒍᖅ, ᑖᒥ ᐊᒪᕈᐊᓕᒃ, ᓴᕋ ᐊᕐᓇᑦᓯᐊᖅ, ᐄᓇ ᒪᒃᑖᖅ, ᔫ ᓴᐃᓚ, ᔮᔅ ᑲᓪᓗᒃ, ᓂᐅᓕ ᐃᖃᓗᒡᔪᐊᖅ,  
 ᐱᑕᓂ ᓯᑳᑦ, (ᑐᑭᒧᐊᒃᑎᑦᑎᔨ),  ᐄᕕ ᐳᑐᒍᖅ, ᒪᐃᑯ ᒥᐅᓪᑕᓐ

ᐅᔾᔨᖅᓱᕐᓂᐅᑉ ᒥᒃᓵᓄᑦ  
ᐅᐱᕐᖔᖑᑎᓪᓗᒍ ᐊᐅᔭᐅᑎᓪᓗᒍᓗ 2016-ᒥ, ᖃᐅᔨᓴᖅᑏᑦ ᐊᐃᐹᑦᓂᒃ ᐊᑐᖅᖢᑎᒃ ᓄᓇᓕᖕᒥᐅᓄᓪᓗ 
ᐋᖅᑭᒃᓱᐊᖑᓯᒪᔪᓂᒃ ᐊᑐᖅᖢᑎᒃ ᑲᑎᖅᓱᐃᓚᐅᖅᑐᑦ. ᐅᖃᓪᓚᖃᑎᖃᖃᑦᑕᓚᐅᖅᑐᑦ ᑕᒫᙵᒥᐊᖅ 
ᓂᕈᐊᕆᔭᐅᓯᒪᔪᓂᒃ ᐊᖏᕐᕋᕆᔭᐅᔪᓂᒃ ᒥᑦᑎᒪᑕᓕᖕᒥ, ᐃᒡᓗᓕᖕᒥ ᐊᒻᒪ ᑭᙵᕐᓂ.

ᖃᓄᐃᓐᓂᐅᔪᑦ ᒥᒃᓵᓅᖓᔪᑦ ᖃᐅᔨᔾᔪᑎᒋᔪᓐᓇᕋᑦᑎᒍᑦ, ᑕᑯᔾᔪᑎᒋᓗᒋᓘᓐᓃᑦ, ᒫᓐᓇ ᖃᓄᐃᓕᖓᖕᒪᖔᑕ ᓄᓇᓖᑦ. 
ᖃᐅᔨᓴᖅᑏᑦ ᑖᔅᓱᒥᖓᑦᑕᐃᓐᓇᖅ ᖃᐅᔨᓴᕈᑎᖃᖃᑦᑕᕐᓂᐊᕈᒪᔪᑦ ᐅᔭᕋᖕᓂᐊᕐᕕᒃ ᐃᖏᕐᕋᓂᓕᒫᖓᓂ, ᓲᕐᓗᖃᐃ 
3-5 ᐊᕐᕌᒍᐃᑦ ᐊᓂᒍᑐᐊᕌᖓᑕ.

ᖃᐅᔨᓴᕐᓂᕐᒥ ᖃᐅᔨᔭᐅᕙᓪᓕᐊᔪᑦ ᒥᒃᓴᐅᓴᒃᑕᐅᓯᒪᔪᑦ. ᑕᐃᒪᓕ ᑐᑭᖃᖅᐳᖅ ᖃᐅᔨᔭᐅᕙᓪᓕᐊᔪᑦ 
ᐊᓯᔾᔨᕆᐊᖅᑕᐅᕌᕐᔪᖃᑦᑕᖅᑐᑦ ᓄᓇᓕᖕᓂ ᖃᓄᐃᓪᓚᑦᑖᕐᓂᐅᔪᑦ ᒪᓕᒃᑕᐅᔪᒪᒧᑦ. 

270 ᐊᐱᖅᓱᖅᑕᐅᓚᐅᖅᑐᑦ ᖃᐅᔨᒪᔾᔪᑕᐅᔪᑦ. ᑕᐃᒃᑲᓐᓂᕐᓗᒍ, ᑕᐃᒃᑯᐊ ᐊᐱᖅᓱᖅᑕᐅᓂᕐᒧᑦ ᐊᖏᖅᓯᒪᓚᐅᖅᑐᑦ. 
ᐅᓇᓂ ᓇᓗᓇᐃᖅᓯᒪᔪᑦ ᖃᐅᔨᒪᔾᔪᑎᑦᑎᓐᓂ:

ᖃᐅᔨᒪᔾᔪᑎ ᑭᙵᐃᑦ ᐃᒡᓗᓕᒃ ᒥᑦᑎᒪᑕᓕᒃ ᒥᒃᓴᐅᓪᓗᒋᑦ

ᐊᖑᑦ/ᐊᕐᓇᖅ (ᐊᖑᑎᑦ) 51% 55% 60% 55%

ᕿᑭᖅᑕᓂ ᓄᓇᓖᑦ ᐃᓄᐃᑦ 94% 96% 91% 93%

ᐊᕐᕌᒍᖏᑦ ᒥᒃᓴᐅᓪᓗᒋᑦ 43 44 45 44

ᐃᓪᓗᒥᐅᖃᑎᒌᑦ ᐊᒥᓲᓂᖏᑦ 2.9 5.4 5.4 4.6

ᐸᖅᑭᔭᖏᑦᑕ ᐅᓄᕐᓂᖏᑦ 2.1 4.0 2.8 2.9

ᐃᖅᑲᓇᐃᔮᓖᑦ 40% 49% 50% 46%

ᐊᖏᕐᕋᕆᔭᐅᔪᑦ ᐳᓴᖏᑦ 
ᐃᒡᓗᖃᖃᑕᐅᔪᖅ 
ᐅᓄᕐᓂᖅᓴᐃᓪᓘᓐᓃᑦ ᐹᕕᓐᓛᓐᒥ 
ᐃᖅᑲᓇᐃᔮᓖᑦ

0% 10% 18% 10%

ᐊᖏᕐᕋᕆᔭᐅᔪᑦ ᐳᓴᖏᑦ 
ᐃᒡᓗᖃᖅᑎᐅᔪᒥ ᐃᓚᒋᔭᐅᔪᖅ  
ᐅᓄᕐᓂᖅᓴᐃᓪᓘᓐᓃᑦ ᐹᕕᓐᓛᓐᒥ 
ᐃᖅᑲᓇᐃᔮᓖᑦ

2% 38% 42% 27%

68%
ᓄᓇᓕᖕᓂ 

ᓂᕆᕕᒡᔪᐊᖅᑐᓄᑦ 
ᐅᐸᒍᑎᓚᐅᖅᑐᑦ

26%
ᓂᕆᕕᔾᔪᐊᓂᐅᓂᐊᖅᑐᓄᑦᓂᕿᓂᑦ 

ᑐᓂᓯᓚᐅᖅᑐᑦ 

ᐅᔾᔨᖅᓱᕐᓂᖅ ᓯᕗᓪᓕᖅ:  

ᐊᖑᓇᓱᖃᑦᑕᕐᓂᖅ ᐊᒻᒪ ᓂᕿᒃᓴᓂᒃᓯᖃᑦᑕᕐᓂᖅ

ᓂᕿᓪᓚᑦᑖᑦ ᐃᓄᐃᑦ ᐃᓅᓯᖏᓐᓄᑦ ᐱᒻᒪᕆᐊᓘᖃᑕᐅᖕᒪᑕ. ᐊᒃᑐᐊᕚᓪᓕᕈᑕᐅᕙᖕᒪᑕ ᐃᓄᐃᑦ ᐱᖅᑯᓯᖓᓄᑦ, 
ᐃᓅᓯᕆᖕᓇᖅᖢᑎᒃ, ᐊᒻᒪ ᐱᖃᓐᓇᕇᑦᑎᐊᕈᑕᐅᓪᓗᑎᒃ ᐃᓚᒌᑦᑎᐊᕈᑕᐅᓪᓗᑎᒡᓗ. ᖃᐅᔨᓴᖅᑏᑦ ᖃᐅᔨᒪᔪᑦ 
ᐊᕐᕌᒎᓵᖅᑐᓂ ᐊᓂᒍᖅᑐᓂ ᐊᖑᓇᓱᒍᓯᖅ ᓂᕿᒃᓴᖃᖅᑎᑦᑎᖃᑦᑕᕐᓂᕐᓗ ᐊᓯᔾᔨᖅᓯᒪᓕᕐᓂᖏᓐᓂᒃ, 
ᑮᓇᐅᔾᔭᒃᓴᓇᓱᖕᓂᖅ ᐃᓚᒌᖕᓄᑦ ᐊᑐᖅᑕᐅᕙᓪᓕᐊᑐᐃᓐᓇᖅᓯᒪᑎᓪᓗᒍ. ᖃᐅᔨᓴᕈᒪᓕᓚᐅᕋᑦᑎᒍ ᓄᓇᑦᑎᓐᓂ 
ᐊᖑᓇᓱᖃᑦᑕᕐᓂᖅ ᓂᕿᒃᓴᓂᒃᓯᖃᑦᑕᕐᓂᕐᓗ ᐃᓄᐃᑦ ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔭᕈᓐᓇᓕᖅᑎᓪᓗᒋᑦ.

ᖃᐅᔨᓚᐅᖅᑕᕗᑦ ᑭᐅᒐᔪᖕᓂᖅᓴᐅᓚᐅᖅᑐᑦ ᑕᐃᒃᑯᐊ ᐊᐱᖅᓱᖅᑕᐅᔪᑦ 
ᐊᕐᕌᒍᒋᓚᐅᖅᑕᑎᓐᓂ:



ᐱᓇᓱᐊᕈᓰᑦ ᑎᓴᒪᐃᑦ ᐊᐱᖅᓱᖅᑐᖃᓚᐅᖅᑳᖅᑎᓐᓇᒍ:

ᖃᐅᔨᓚᐅᕐᒥᔪᒍᑦ ᖃᒧᑕᐅᔭᖃᙱᓐᓂᖅ ᐱᔾᔪᑎᓪᓗᐊᑕᐅᓚᐅᖅᑐᖅ ᐊᐅᓪᓛᖅᐸᙱᔾᔪᑕᐅᓪᓗᓂ, ᐊᐱᖅᓱᖅᑕᐅᔪᑦ 
14%−ᖏᑦ ᑕᐃᒪᐃᓐᓂᕋᖅᖢᑎᒃ. ᐊᐱᕆᔭᐅᒐᒥᒃ ᓂᕿᓪᓚᑦᑖᖃᖃᑦᑕᙱᓐᓂᐅᑉ ᑐᓗᕈᑎᒋᕙᒃᑕᖏᓐᓂᒃ, 
ᐅᓄᕐᓂᖅᓴᐃᑦ ᑭᐅᓚᐅᖅᑐᑦ ᖃᒧᑕᐅᔭᖃᙱᓐᓂᖅ/ᐅᒥᐊᖃᙱᓐᓂᖅ ᐊᖑᓇᓱᒃᑎᒃᓴᖃᙱᓐᓂᕐᓘᓐᓃᑦ 
ᑐᓗᖅᓯᒪᔾᔪᑕᐅᓪᓗᐊᑕᓚᐅᖅᑐᖅ. 11%−ᑐᐃᓐᓇᐃᑦ ᑮᓇᐅᔭᖃᙱᓗᐊᕐᓂᕐᒧᑦ ᐅᖅᓱᖅᑖᕈᓐᓇᙱᓐᓂᕋᓚᐅᖅᑐᑦ 
ᓱᓇᒃᑯᑖᓂᒡᓘᓐᓃᑦ. 

ᐊᐱᕆᔭᐅᒐᒥ ᓇᑭᓪᓕ ᓂᕿᓪᓚᑦᑖᖅᑖᖃᑦᑕᕐᒪᖔᑦ, ᐅᓄᕐᓂᖅᓴᐃᑦ ᐱᑎᑕᐅᖃᑦᑕᕐᓂᕋᓚᐅᖅᑐᑦ ᐃᓚᔮᕐᒥᓄᑦ 
ᐅᕝᕙᓘᓐᓃᑦ ᓄᓇᖅᑲᑎᒥᓄᑦ ᐊᖑᓇᓱᒃᐸᒃᑐᒧᑦ. 8%−ᑐᐃᓐᓇᐃᑦ ᓂᕿᓪᓚᑦᑖᓂᒃ ᓂᐅᕕᖃᑦᑕᕐᓂᕋᓚᐅᖅᑐᑦ ᕖᔅᐳᒃᑯᑦ 
ᐅᕝᕙᓘᓐᓃᑦ ᐊᓯᐊᓂ ᓄᓇᖅᑲᑎᖓᓂ.

ᐊᐅᓪᓛᓚᐅᖅᑐᑦ ᐊᐅᓪᓛᖅᖢᑎᒃ 
ᒪᒃᑯᒃᑐᒡᒋᓚᐅᖅᑐᑦ 
ᐊᐅᓪᓛᓕᕋᒥᒃ

ᓂᕿᓪᓚᑦᑖᖅᑐᓚᐅᖅᑐᑦ ᓂᕿᒃᓴᖃᖅᑎᑦᑎᓚᐅᖅᑐᑦ 
(ᐊᑭᖃᙱᑦᑐᒥᒃ) 

ᐊᓯᒥᓂᒃ ᓄᓇᖅᑲᑎᒥᓂᒃ

ᓂᕿᒃᓴᖅᑖᖅᑎᑕᐅᓚᐅᖅᑐᑦ 
ᐊᓯᒥᓄᑦ ᓄᓇᖅᑲᑎᒥᓄᑦ

ᓂᕿᓪᓚᑦᑖᓂᒃ 
ᓂᐅᕐᕈᑎᖃᓚᐅᖅᑐᑦ

51%
ᕿᑐᕐᖓᓖᑦ 6ᓂᑦ ᐅᑭᐅᓖᑦ 
ᑐᖔᓂ ᐃᓪᓗᒥᐅᖃᑎᖏᓐᓂ

27%
ᐸᐃᕆᔨᖃᕈᓐᓇᐸᑦᑐᑦ 

ᐸᐃᕆᔨᖃᕆᐊᖃᕋᐃᒪᑕ, 
ᓇᓕᑐᐃᓐᓇᖏᓐᓂ ᐸᐃᕆᕕᒻᒥ, 

ᓇᔪᕐᓯᖅᑎᒥ ᐅᕝᕙᓘᓐᓃᑦ ᐃᓚᖏᓐᓂ?

ᐅᔾᔨᖅᓱᕐᓂᖅ ᐱᖃᑖ: 

ᐃᓚᒌᑦ ᐊᒻᒪ ᓄᓇᓖᑦ ᐊᒃᑐᐊᖃᑦᑕᐅᑎᓂᖏᑦ

ᐃᓱᒫᓗᖕᓇᓪᓗᐊᑕᕆᔭᐅᓚᐅᖅᑐᖅ ᑕᒪᐃᓐᓄᑦ ᖃᐃᔨᓴᖅᑎᓄᓪᓗ ᐃᓕᓐᓂᐊᖃᑕᐅᔪᓄᓪᓗ ᐃᓚᒌᑦ ᐊᒻᒪ ᓄᓇᓖᑦ 
ᐊᒃᑐᐊᖃᑦᑕᐅᑎᓂᖏᑦ. 

ᐃᓕᓐᓂᐊᖃᑕᐅᔪᖅ ᓄᓇᓕᖕᓂᓗ ᑲᑎᒪᔪᓄᐊᖃᑦᑕᓚᐅᖅᑐᑦ ᐃᓱᒫᓘᑎᖃᓚᐅᕐᒪᑕ ᐃᓚᒌᑦ ᐊᒻᒪ ᓄᓇᓖᑦ 
ᐊᒃᑐᐊᖃᑦᑕᐅᑎᓂᖏᓐᓂᒃ ᐊᓯᔾᔨᕐᓂᐊᕋᓱᒋᓐᓈᓪᓗᑎᒃ ᐅᔭᕋᖕᓂᐊᕐᕕᒃ ᐅᒃᑯᐃᕌᓂᒃᓯᒪᓕᖅᐸᑦ. ᐃᓚᖏᑦ 
ᐃᓱᒫᓘᑎᖃᓚᐅᖅᑐᑦ ᐃᑲᕐᕋᓕᐊᖑᖃᑦᑕᕐᓂᐊᖅᑐᓂᒃ ᓴᓇᔭᖅᑐᕋᖓᑕ ᒪᕐᕉᖕᓄᑦ ᐱᓇᓱᐊᕈᓰᖕᓄᑦ 
ᐊᐅᓪᓚᖅᓯᒪᖃᑦᑕᓛᕐᓂᖏᓐᓂᒃ, ᐊᒻᒪ ᓄᑖᓂᒃ ᐊᒃᓱᕈᕐᓇᖅᑐᓂᒃ ᐃᓚᒌᑦ ᐊᒃᑐᖅᑕᐅᔾᔪᑎᒃᓴᖏᓐᓂᒃ. 
ᐃᓚᖏᓐᓄᑦ ᐃᓱᒫᓘᑕᐅᓚᐅᖅᑐᖅ ᑕᐃᒃᑯᐊ ᑮᓇᐅᔾᔭᒃᓴᓗᐊᖅᐸᙱᓐᓂᖏᑦ ᑮᓇᐅᔭᓂᒃ ᐊᑐᑦᑎᐊᕈᓐᓇᕐᓂᕐᒥᒃ 
ᑐᖅᑯᖅᓯᓇᓱᒍᓐᓇᕐᓂᕐᒥᒡᓗ ᓇᓗᔪᑦ. ᐊᓯᖏᑦ ᓂᓪᓕᐅᑎᖃᓚᐅᖅᑐᑦ ᐅᓗᕆᐊᓲᑎᖃᕐᓂᕐᒥᓂᒃ ᐸᑦᑕᖃᑦᑕᕐᓂᖅ, 
ᐱᕋᔭᑲᑦᑕᕐᓂᖅ, ᐊᒻᒪ ᐃᒥᐊᓗᖃᑦᑕᕐᓂᖅ ᐋᖓᔮᕐᓇᖅᑐᖅᑐᖃᑦᑕᕐᓂᕐᓗ ᖁᕝᕙᕆᐊᕋᔭᕐᓂᖏᓐᓂᒃ ᐅᓄᕐᓂᖅᓴᐃᑦ 
ᑮᓇᐅᔭᖃᕐᓂᖅᓴᐅᓕᖅᑎᓪᓗᒋᑦ. ᕿᑭᖅᑕᓂᒃᑯᑦ ᖃᐅᔨᓇᓱᒍᒪᓚᐅᕐᒪᑕ ‘ᖃᓂᒌᑦᑎᐊᖅᖢᑎᒃ ᓄᓇᖅᑲᑎᒌᖕᓂᖅ’ 
ᐱᑕᖃᐃᓐᓇᕐᓂᐊᕋᓗᐊᕐᒪᖔᑦ ᐊᓐᓇᐅᒪᓇᓱᐊᕐᓂᖅ ᐊᒥᖅᑳᖃᑦᑕᕐᓂᕐᒥᒃ ᑮᓇᐅᔾᔭᒃᓴᓇᓱᒃᐸᖕᓂᖕᒧᑦ 
ᓅᑉᐸᓪᓕᐊᑎᓪᓗᒍ.

ᐅᔾᔨᖅᓱᕐᓂᖅ ᑖᓐᓇ, ᐱᖃᑎᖏᓐᓂ ᐄᖑᓂᖅᓴᖅ, ᖃᐅᔨᓴᖅᑎᓄᑦ ᐊᒥᓱᓄᓪᓗ ᐊᐱᖅᓱᖅᑕᐅᔪᓄᑦ 
ᐃᒃᐱᖕᓇᓛᖑᓚᐅᖅᑐᖅ. ᖃᐅᔨᓴᖅᑏᑦ ᐆᒃᑐᕋᖅᓯᒪᒃᑲᓐᓂᕐᓂᖅᓴᓂᒃ ᖃᐅᔨᓴᖅᑕᐅᒃᑲᓐᓂᕆᐊᖃᕋᓱᒋᓐᓈᔪᑦ 
ᑐᑭᓯᐅᒪᓕᖅᐹᓪᓕᕈᓐᓇᕐᓂᐊᕈᑦᑎᒍᑦ ᖃᓄᑎᒋᑦ ᐃᓚᒌᑦ ᐊᒻᒪ ᓄᓇᓖᑦ ᐊᒃᑐᐊᖃᑦᑕᐅᑎᓂᕆᔭᖏᑦ 
ᐊᓯᔾᔨᖅᑎᒋᓂᐊᕐᒪᖔᖏᓐᓂᒃ ᖃᐅᔨᒪᔾᔪᑎᒃᓴᐃᑦ.

ᐃᓚᒌᑦ ᐊᒃᑐᐊᖃᑦᑕᐅᑎᓂᖏᑦ  

11%
ᐊᐃᑉᐸᕇᑦ ᐃᓱᒪᓕᕆᔨᒥᒃ 

ᑕᑯᖃᑦᑕᓚᐅᖅᑐᑦ ᐊᕐᕌᒎᓵᖅᑐᒥ

34%
ᐊᖏᕐᕋᖃᖃᑕᐅᔪᖅ ᐱᓇᓱᐊᕈᓰᖕᓄᑦ ᒪᕐᕉᖕᓄᑦ 

ᐊᐅᓪᓚᖅᓯᒪᓚᐅᖅᑐᖅ ᐊᕐᕌᒎᓵᖅᑐᒥ

22%
ᐅᖃᖅᓯᒪᔪᑦ ᐃᓅᓯᖅ 
ᐊᒃᓱᕈᕐᓇᐸᓗᖕᓂᖓᓂᒃ 

ᐊᒃᓱᕈᕐᓇᕕᒡᔪᐊᕐᓂᖓᓂᒡᓘᓐᓃᑦ

0ᒥ 10ᒧᑦ, 0 ᑐᑭᖃᖅᑐᓂ “ᓈᒻᒪᓴᙱᓪᓚᕆᑦᑐᖅ” 
ᐊᒻᒪᓗ 10 ᑐᑭᖃᖅᑐᓂ “ᓈᒻᒪᔅᓴᕕᐅᑎᑦᑐᖅ”, 
ᑐᓴᖅᑎᑦᑎᒍᑕᐅᒐᔪᓚᐅᖅᑐᖅ ᐃᓅᓯᕐᒥᓂᒃ 

ᓈᒻᒪᓴᕐᓂᖏᓐᓂᒃ 



11ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐅᔾᔨᖅᓱᕐᓂᖅ – ᐊᐱᖅᓲᑕᐅᔪᑦ ᐅᔾᔨᕐᓇᕐᓂᖏᑦ

ᐃᓅᖃᑕᐅᔪᓐᓇᕐᓂᖅ  

90%
ᐊᑕᐅᓯᓪᓗᐊᕐᒥᒃ 

ᖃᓂᒋᑦᑎᐊᖅᑕᒥᓂᒃ 
ᐱᖃᓐᓇᕆᔭᖃᖅᑐᑦ

38%
ᐃᓱᒪᔪᑦ ᐃᓄᐃᑦ 
ᐅᓄᕐᓂᖅᓴᐃᑦ 

ᐅᒃᐱᕆᔭᒃᓴᐅᓂᖏᓐᓂᒃ

90%
ᐊᖏᕐᕋᒥᓄᑦ ᐳᓛᕆᐊᖅᑕᐅᓚᐅᖅᑐᑦ 
ᐱᓇᓱᐊᕈᓰᑦ ᑎᓴᒪᐃᑦ ᐊᓂᒍᖅᑐᓂ

89%
ᐳᓛᕆᐊᖃᑦᑕᓚᐅᖅᑐᑦ 
ᐱᓇᓱᐊᕈᓰᑦ ᑎᓴᒪᐃᑦ 

ᐊᓂᒍᖅᑐᓂ

37%
ᐃᓄᑑᓚᐅᖅᑐᑦ ᑎᓴᒪᐃᑦ ᐱᓇᓱᐊᕈᓰᑦ 
ᐊᓂᒍᖅᑐᓂ ᐃᓄᑑᙱᑦᑐᓐᓇᕈᑎᒃ 
ᐊᓯᒥᓃᓪᓗᐊᖔᕈᒪᒐᓗᐊᖅᖢᑎᒃ



48%
ᐃᖃᐃᓕᓴᖃᑕᐅᖃᑦᑕᖅᑐᑦ, 

ᐱᙳᐊᖃᑕᐅᓪᓗᑎᒃ, ᐅᕝᕙᓘᓐᓃᑦ 
ᐱᙳᐊᖅᑐᓄᐊᖃᑦᑕᓚᐅᖅᑐᑦ

73%
ᐃᓚᐅᓚᐅᖅᑐᑦ ᓄᓇᓕᖕᒥ ᖁᕕᐊᓲᑎᖃᕐᓂᐅᔪᓂ, 

ᖃᓄᐃᓕᐅᕐᓂᐅᔪᓂᓘᓐᓃᑦ ᐊᕐᕌᒎᓵᖅᑐᒥ

83%
ᐊᖏᖅᑐᑦ ᓄᓇᖃᖅᑐᑦ 

ᐊᒥᓲᓂᖅᓴᐃᑦ 
ᐃᑲᔪᕈᒪᓇᔭᕐᓂᖏᓐᓂᒃ 

ᐃᑲᔪᖅᑕᐅᔭᕆᐊᖃᖅᑐᖃᓕᖅᐸᑦ

12 ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐅᔾᔨᖅᓱᕐᓂᖅ – ᐊᐱᖅᓲᑕᐅᔪᑦ ᐅᔾᔨᕐᓇᕐᓂᖏᑦ



ᑮᓇᐅᔭᓄᑦ ᐊᒃᑐᖅᑕᐅᓯᒪᓂᖏᑦ  

24%
ᓄᒡᓗᒐᓱᖃᑦᑕᖅᑐᑦ 

ᐱᙴᕈᑎᓄᑦ, ᐸᑎᖕᓂᒃᑯᑦ, 
ᐅᕝᕙᓘᓐᓃᑦ ᓇᓚᐅᑦᑖᕈᑎᓂᑦ 
ᓂᐅᕕᓚᐅᖅᑐᑦ ᑕᖅᑭᐅᓵᖅᑐᒥ

57% 
ᐊᑮᑦᑐᕐᒦᑦᑐᑦ

18%
ᑮᓇᐅᔭᓂᒃ 
ᓯᕗᓂᒃᓴᒧᑦ 
ᑐᖅᑯᐃᓯᒪᔪᖅ

54%
ᑮᓇᐅᔭᓂᒃ 

ᐊᑐᖅᑐᐊᖅᑎᑦᑎᓚᐅᖅᑐᑦ; 30% 
ᐅᑎᖅᑎᑦᑎᕕᐅᓛᕐᓂᕐᒥᓂᒃ 

ᓂᕆᐅᒋᔭᖃᖅᖢᑎᒃ

67% 
ᐊᖏᕐᕋᖃᖃᑎᒋᙱᑕᒥᓂᒃ 

ᑮᓇᐅᔭᓂᒃ 
ᐊᑐᖅᑐᐊᕐᕕᒃᓴᖃᖅᑐᑦ 

ᐊᖏᓗᐊᙱᑦᑑᒐᓗᐊᓂᒃ

13ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐅᔾᔨᖅᓱᕐᓂᖅ – ᐊᐱᖅᓲᑕᐅᔪᑦ ᐅᔾᔨᕐᓇᕐᓂᖏᑦ



ᐅᓗᕆᐊᓇᙱᑦᑐᒦᓐᓂᕐᒧᑦ ᑕᐅᑐᒐᕆᔭᐅᔪᖅ  

85% 
ᐅᓗᕆᐊᓇᙱᑦᑎᐊᖅᑐᒦᓐᓇᓱᒋᔪᑦ 
ᐊᖏᕐᕋᒥᓂ ᐱᕋᔭᒃᑕᐅᓇᔭᕆᐊᒃᓴᖅ 
ᐋᓐᓂᖅᓱᐊᖑᓇᔭᕋᓱᒋᐊᒃᓴᕐᓘᓐᓃᑦ

84% 
ᐅᓗᕆᐊᓇᙱᓐᓂᕋᐃᔪᑦ ᓄᓇᓕᖕᓂ 

ᐅᓐᓄᐊᒃᑯᑦ ᐱᓱᖃᑕᖕᓂᕐᒥᒃ

14 ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐅᔾᔨᖅᓱᕐᓂᖅ – ᐊᐱᖅᓲᑕᐅᔪᑦ ᐅᔾᔨᕐᓇᕐᓂᖏᑦ



ᐅᔾᔨᖅᓱᕐᓂᖅ ᐱᖓᔪᖓᑦ:   

ᓄᓇᓕᖕᓂ ᐃᓚᐅᖃᑕᐅᑦᑎᐊᕐᓂᖅ

ᐃᓄᐃᑦ ᐆᒻᒪᕆᑦᑎᐊᖅᑐᓂᒃ ᓄᓇᓕᓕᐅᖃᑕᐅᔪᓐᓇᕐᒪᑕ ᓄᓇᖅᑲᑎᒌᑦ ᓇᐅᒃᑯᑐᐃᓐᓇᖅ ᐃᑲᔪᖅᑎᒌᒡᓗᑎᒃ. 
ᐃᓚᖏᑦ ᐊᑭᓕᖅᓱᖅᑕᐅᓇᑎᒃ ᐱᓕᕆᕈᓘᔭᕈᓐᓇᖦᖤᖅᐳᑦ. ᐃᓚᖏᑦ ᐃᓱᒫᓘᑎᒥᓂᒃ ᓂᕈᐊᖅᓯᒪᔭᕐᒥᓄᑦ 
ᑐᓴᐅᒪᑎᑦᑎᓇᓱᒍᓐᓇᖦᖤᖅᐳᑦ. ᐃᓚᖏᑦ ᐃᓕᓐᓂᐊᖅᑎᑦᑎᓂᕐᒥᒃ ᓯᕗᓕᐅᖅᑎᒋᔭᐅᔪᓐᓇᖦᖤᖅᐳᑦ 
ᐃᓕᓐᓂᐊᖃᑕᐅᓗᑎᒡᓘᓐᓃᑦ.

ᐅᔾᔨᖅᓱᕈᑎᒧᑦ ᖃᐅᔨᓴᖅᑐᑦ ᖃᐅᔨᔪᒪᓚᐅᕐᒪᑕ: ᖃᓄᖅ ᐃᓄᐃᑦ ᐃᑲᔪᖅᑎᒌᒃᑎᒋᕙᑦ ᐱᓂᐊᕐᓂᒃᑯᑦ 
ᐊᑐᐃᓐᓇᐅᑎᑦᑎᓂᒃᑯᓪᓗ; ᐃᓄᐃᑦ ᓈᒪᔪᓂᒃ ᑐᓴᐅᒪᑎᑕᐅᓇᓱᒋᕙᑦ ᓯᕗᓕᖅᑎᒥᖕᓅᑦ ᐊᒻᒪ ᐃᓱᒪᒋᔭᒥᓂᒃ 
ᓇᓗᓇᐃᖅᓯᔪᓐᓇᖅᖢᑎᒃ; ᐊᒻᒪ ᖃᓄᑎᒋ ᒪᒥᓴᕐᓂᐅᔪᓄᑦ ᐱᖅᑯᓯᓕᕆᓂᐅᔪᓄᓪᓘᓐᓃᑦ ᐃᓚᐅᑎᒋᕙᖕᒪᖔᑕ.

ᑕᒪᓐᓇᓕ ᖃᐅᔨᓴᕈᑕᐅᓚᐅᖅᑐᖅ ᓄᓇᓕᖕᒥᐅᑦ ᐃᓚᐅᖃᑕᐅᓂᖏᓐᓂᒃ ᐊᑭᓕᖅᓱᖅᑕᐅᓇᑎᒡᓘᓐᓃᑦ 
ᐱᓕᕆᕙᖕᓂᖏᓐᓂᒃ, ᐃᓅᖃᑕᐅᓂᑐᐊᖅ ᐱᓇᒍ.

ᖃᐅᔨᓴᕈᑕᐅᔪᖅ ᖃᐅᔨᔾᔪᑎᒋᓚᐅᖅᑕᕗᑦ ᒥᒃᓴᐅᓴᒡᓗᒋᑦ:

59% 
ᑐᓂᓯᓚᐅᖅᑐᑦ ᓱᓇᒃᑯᑖᓂᒃ, 
ᓂᕿᓂᒃ, ᐊᓯᐊᒍᓪᓘᓐᓃᑦ 

ᓄᓇᖅᑲᑎᒥᓂᒃ ᐃᑲᔪᓚᐅᖅᑐᑦ 
ᑕᖅᑭᐅᓵᖅᑐᒥ

47% 
 ᑐᓂᓯᓚᐅᖅᑐᑦ ᓱᓇᒃᑯᑖᓂᒃ, 
ᓂᕿᓂᒃ, ᐊᓯᐊᒍᓪᓘᓐᓃᑦ 

ᐃᓐᓇᑐᖃᕐᒥᒃ ᐃᑲᔪᓚᐅᖅᑐᑦ 
ᑕᖅᑭᐅᓵᖅᑐᒥ

15ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐅᔾᔨᖅᓱᕐᓂᖅ – ᐊᐱᖅᓲᑕᐅᔪᑦ ᐅᔾᔨᕐᓇᕐᓂᖏᑦ



23% 
ᐱᖅᑯᓯᑐᖃᕐᒥᒃ 

ᐃᓕᓐᓂᐊᖃᑕᐅᓚᐅᖅᑐᑦ 
ᐊᕐᕌᒎᓵᖅᑐᒥ

17% 
ᐱᖅᑯᓯᑐᖃᕐᒥᒃ 

ᐃᓕᓐᓂᐊᖅᑎᑦᑎᓚᐅᖅᑐᑦ 
ᐊᕐᕌᒎᓵᖅᑐᒥ

35% 
 ᑲᑐᔾᔨᖃᑎᒌᓄᑦ 
ᑎᒥᐅᔪᓄᓪᓘᓐᓃᑦ 
ᐃᓚᒋᔭᐅᖃᑕᐅᔪᑦ

16 ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐅᔾᔨᖅᓱᕐᓂᖅ – ᐊᐱᖅᓲᑕᐅᔪᑦ ᐅᔾᔨᕐᓇᕐᓂᖏᑦ



21% 
ᓂᓪᓕᖃᑕᐅᓚᐅᖅᑐᑦ ᓄᓇᓕᖕᓂ 

ᑲᑎᒪᓂᖅᑕᖃᖅᑎᓪᓗᒍ 
ᐊᕐᕌᒎᓵᖅᑐᒥ

69% 
ᐃᓱᒪᔪᑦ ᓄᓇᓕᖕᒥᐅᑦ 

ᑐᑭᓯᒋᐊᒃᕕᐅᙱᓗᐊᖃᑦᑕᕐᓂᖏᓐᓂᒃ

26% 
ᐃᓄᓕᒫᖅᑎᑕᐅᔪᓄᑦ 
ᐅᐸᒍᑎᓚᐅᖅᑐᑦ

59% 
ᐃᓱᒪᔪᑦ ᓂᕈᐊᖅᑕᐅᓯᒪᔪᑦ 
ᖃᓄᐃᓕᐅᕐᓂᐅᔪᓂᒃ 

ᑐᓴᐅᒪᑎᑦᑎᙱᓗᐊᖃᑦᑕᕐᖓᑕ

17ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐅᔾᔨᖅᓱᕐᓂᖅ – ᐊᐱᖅᓲᑕᐅᔪᑦ ᐅᔾᔨᕐᓇᕐᓂᖏᑦ



89% 
ᓇᐅᒃᑯᑐᐃᓐᓇᖅ 

ᑮᓇᐅᔭᑎᒍᓪᓘᓐᓃᑦ 
ᐊᓯᒥᓂᒃ ᐃᑲᔪᕈᒪᓇᔭᖅᑐᑦ 
ᐱᕚᓪᓕᔾᔮᙱᒃᑲᓗᐊᕈᑎᒃ 70% 

ᐃᑲᔪᖃᑦᑕᖅᓯᒪᓂᕋᖅᑐᑦ 
ᑮᓇᐅᔭᑎᒍᓪᓘᓐᓃᑦ 

ᓄᓇᓕᖕᒥᐅᓄᑦ ᑐᕌᒐᕆᔭᐅᔪᓄᑦ

56% 
ᐅᔭᕋᖕᓂᐊᕐᓂᕐᒧᑦ ᓄᓇᖃᖅᑐᑦ 

ᐃᓱᒪᓕᐊᕆᓯᒪᔭᖏᓐᓂᒃ 
ᐃᑲᔪᖅᓱᐃᓂᕋᖅᑐᑦ

50% 
ᐊᖏᖅᑐᑦ, ᓄᓇᓕᒃ ᐃᑲᔫᑎᓂᒃ 
ᐱᒋᐊᖅᑎᑕᐅᓯᒪᔪᓂᒡᓘᓐᓃᑦ 
ᐊᐅᓚᑦᑎᔪᓐᓇᕐᓂᖓᓂᒃ

18 ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐅᔾᔨᖅᓱᕐᓂᖅ – ᐊᐱᖅᓲᑕᐅᔪᑦ ᐅᔾᔨᕐᓇᕐᓂᖏᑦ



ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐅᔾᔨᖅᓱᕐᓂᖅ – ᐊᐱᖅᓲᑕᐅᔪᑦ ᐅᔾᔨᕐᓇᕐᓂᖏᑦ

ᖃᓄᐃᓕᐅᕐᓂᐊᓕᕆᕙᓪᓕ ᑕᐃᒪ?  
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᑦᑐᑦ ᑖᔅᓱᒥᖓ ᖃᐅᔨᓴᕈᑕᐅᔪᔪᒥᒃ ᐊᒻᒪᓗ 
ᐊᖏᕐᓯᒪᑦᑎᐊᕐᓂᕆᔪᔭᖏᓐᓂᒃ ᓄᓇᓕᓐᓂᑦ ᖃᐅᔨᓴᖅᑏᑦ. ᑲᑐᔾᔨᖃᑎᒌᒃᑯᑦ ᖁᕕᐊᓱᑉᐳᑦ ᐃᑲᔫᑎᖃᕆᐊᔅᓴᖅ 
ᓄᓇᓕᓐᓄᑦ-ᑲᒪᒋᔭᐅᓪᓗᓂ ᑐᙵᕕᔅᓴᓂᑦ ᑐᑭᓯᐅᒪᔾᔪᑎᔅᓴᓂᑦ ᓄᐊᑦᑎᓯᒪᒻᒪᑕ, ᐊᒻᒪᓗ ᐃᓕᑉᐸᓪᓕᐊᓯᒪᒻᒪᑕ 
ᓄᓇᓕᓐᓂᑦ ᖃᐅᔨᓴᖅᑏᑦ.   

ᑕᐃᒫᔅᓴᐃᓐᓇᖅ ᖃᐅᔨᓴᒃᑲᓐᓂᖃᑦᑕᕐᓂᐊᕆᐊᔅᓴᖅ ᐱᖓᓱᑦ ᐊᕐᕌᒍᑦ ᓈᒐᐃᑉᐸᑕ ᓂᕆᐅᑉᐳᒍᑦ ᑕᐃᒫᒃ 
ᖃᐅᔨᒪᒍᑎᒋᖃᑦᑕᕐᓂᐊᕋᑦᑎᒍ ᐊᓯᔾᔨᐸᓪᓕᐊᓂᐅᔪᓂᑦ ᓄᓇᓕᓐᓂᑦ.  

ᐊᐱᖅᑯᑎᔅᓴᖃᕈᒡᓯ ᑖᔅᓱᒪ ᖃᐅᔨᓴᕐᓂᐅᓚᐅᖅᑑᑉ ᒥᔅᓵᓄᑦ, ᐅᕝᕙᓘᓐᓃᑦ ᑕᑯᔪᒪᒍᔅᓯ ᓈᒪᔪᓂᑦ 
ᐅᓂᒃᑳᓕᐊᖑᓯᒪᔪᓂᑦ, ᐊᑏ ᑐᑭᓯᒋᐊᖃᑦᑕᓂᐊᖅᑯᓯ ᑲᑐᔾᔨᖃᑎᒌᒃᑯᓐᓄᑦ ᑐᑭᓯᒋᐊᑦᑎᐊᒻᒪᕆᓪᓗᓯ.

ᑖᓐᓇ ᖃᐅᔨᓴᐅᑦ ᑲᔪᓯᒐᔭᓚᐅᙱᑦᑐᖅ ᑮᓇᐅᔭᑎᒍᑦ ᐃᑲᔪᖅᑕᐅᓚᐅᙱᑉᐸᑦ ᑲᓇᑕᐅᑉ ᒐᕙᒪᒃᑯᖏᓐᓂ  
ᓄᓇᕗᒥ ᑭᓱᑐᐃᓐᓇᕐᓂᑦ ᖃᐅᔨᓴᖃᑦᑕᓂᕐᒧᑦ ᐸᕐᓇᐅᑎᑎᒍᑦ.

19

